
李白：静夜思　　床前明月光，疑是地上霜。　　举头望明月，低头思故乡。　　刘方平：月夜　　更深月色半人家，北斗阑干南斗斜。　　今夜偏知春气暖，虫声新透绿窗纱。　　李商隐：嫦娥　　云母屏风烛影深，长河渐落晓星沈。　　嫦娥应悔偷灵药，碧海青天...
　　李白：静夜思
　　床前明月光，疑是地上霜。
　　举头望明月，低头思故乡。
　　刘方平：月夜
　　更深月色半人家，北斗阑干南斗斜。
　　今夜偏知春气暖，虫声新透绿窗纱。
　　李商隐：嫦娥
　　云母屏风烛影深，长河渐落晓星沈。
　　嫦娥应悔偷灵药，碧海青天夜夜心。
　　(唐)李朴：中秋
　　皓魄当空宝镜升，云间仙籁寂无声;
　　平分秋色一轮满，长伴云衢千里明;
　　狡兔空从弦外落，妖蟆休向眼前生;
　　灵槎拟约同携手，更待银河彻底清。
　　张九龄：望月怀远
　　海上生明月，天涯共此时。
　　情人怨遥夜，竟夕起相思!
　　灭烛怜光满，披衣觉露滋。
　　不堪盈手赠，还寝梦佳期。
　　李商隐：霜月
　　初闻征雁已无蝉，百尺楼高水接天。
　　青女素娥俱耐冷，月中霜里斗婵娟。
　　孟浩然：秋宵月下有怀
　　秋空明月悬，光彩露沾湿。
　　惊鹊栖未定，飞萤卷帘入。
　　庭槐寒影疏，邻杵夜声急。
　　佳期旷何许!望望空伫立。
　　陆龟蒙：中秋待月
　　转缺霜输上转迟， 好风偏似送佳期。
　　帘斜树隔情无限， 烛暗香残坐不辞。
　　最爱笙调闻北里， 渐看星潆 失南箕。
　　何人为校清凉力， 欲减初圆及午时。
　　元好问：倪庄中秋
　　强饭日逾瘦， 狭衣秋已寒。
　　儿童漫相忆， 行路岂知难。
　　露气入茅屋， 溪声喧石滩。
　　山中夜来月， 到晓不曾看。
　　刘禹锡：八月十五夜桃源玩月
　　尘中见月心亦闲，况是清秋仙府间。
　　凝光悠悠寒露坠，此时立在山。
　　碧虚无云风不起，山上长松山下水。
　　群动悠然一顾中，天高地平千万里。
　　少君引我升玉坛，礼空遥请真仙官。
　　云軿欲下星斗动，天乐一声肌骨寒。
　　金霞昕昕渐东上，轮欹 影促犹频望。
　　绝景良时难再并，他年此日应惆怅。
　　晏殊：中秋月
　　十轮霜影转庭梧，此夕羁人独向隅。
　　未必素娥无怅恨，玉蟾清冷桂花孤。

